
Da ka skul Sorkar (RMSA) aiti u Myntri sha ka shnong Jongushen Khlad 3 ngut ki samla na Umden Umsaitprah ba leit
tynrah da ka ar shaka ïa ka trok ba ïeng

Ujor ba shah thok
bad shah sei tuh ka

pisa na bank
Shillong, Naitung 07: Ka
khubor ba la ïoh na ki pulit
la ïathuh ba uwei u rangbah
u la ujor ba ha ka 26 tarik u
bnai Jylliew, 2026, uwei uba
kyrteng u Sujan Bhowmik u
la thok pisa ïa u haduh T.
45,740/-.

Shuh shuh uwei u
rangbah briew na nongbah
Shillong u la phah ka jingujor
ba hapdeng u bnai Jymmang
kata ha ka 12 bad 13 tarik, 2026,
ka la don ka jingshah sei tuh
ka pisa kaba khlem ïohbor na
u kaba la kot sha ka T. 99,857/
- bad kane ka la jia napoh ka
Bank account jong u khlem
ka jingtip jong u.

Ujor ba shah tuh
bun tylli ki ar

shaka na ki lai jaka
Shillong, Naitung 07: Ka
khubor na ki pulit la ïathuh
ba ka kong Synjuklang
Kharsyntiew ka la phah ka
jingujor ba ha ka 5 tarik
mynta u bnai ha ka por 4 baje
mynstep, ki runar bym lah
ban ithuh ki la tuh ka scooter
jong ka kaba don u nombar
ML-05AE-7812 na
Madanrting Lumjingsuk
Parking Lot, Shillong.

Shuh shuh u Vivek
Pandey u la phah ka jingujor
ba ha ka 4 tarik mynta u bnai
ha ka por kumba 8 baje
mynmiet, ki runar bym lah
ban ithuh ki la tuh ka scooter
jong u kaba don u nombar
ML-05AC-2941 na Lower
Mawprem, Shillong.

Katba ka Kong Medalis
Rani ka la phah ka jingujor
ba ha ka step jong ka 4 tarik
mynta u bnai, ki runar bym
lah ban ithuh ki la tuh ka
scooter jong ka kaba don u
nombar ML-05AF-2143 na
Madanrting Mawblei Block-
B, Shillong.

"Thied jaka ki heh spah ka Ranikor ba don u Uranium"

Pyrshang wan hiar khah khah ka AMD bad ki Dalal
sha Domiasiat ban pynbeit ia ki paidbah: KSU

Ka rukom pynïaid kali ha ka sngi Behdieñkhlam ha Jowai

Ka ïew Gamrimura ka dei kaba hap pura
hapoh ka Hima Nonglang: J.Borchugre

Dawa ki nongïalam shnong ban pynbha ïa ka surok Kyndongei-Mawkapiah

Hadien ka jingai por ka JCMDA lai bnai ïa ka sorkar,
yn shim rai ka JCMDA da ka rai u paidbah

Jowai, Naitung 07: U
Myntri ka thad pule puthi ka
sorkar jylla uba long ruh u
MLA ka 7 Amlarem Con-
stituency u ma Lahkmen
Rymbui ha ka sngi saitjaiñ 4
tarik u Naitung, 2026 ula aiti
ïaka Government Secondary
School kaba dang shu seng
thymmai hapoh ka Rashtriya
Madhyamik Shiksha
Abhiyan (RMSA) sha ka
shnong Jongushen hapoh ka
Amlarem Sub-Division.

Ka jingseng ïa ka Second-
ary School ha katei ka
shnong ka long kum u
mawjam ba kongsan ban
pynïar ïa ka pule puthi sha
ki khynnah skul ha katei ka
thaiñ. Ka Shnong Jongushen
kala don lypa ïa ki Skul
Lower Primary bad Upper
Primary bad ka jingpynrung
ïa ka Secondary School kan
plielad ïa ki khynnah ban
bteng ïa ki jingpule Second-
ary jong ki hapoh ka shnong.

Ha kane ka prokram la
wan ïashim bynta da u Head-

man, u Secretary shnong, ki
dkhot ka Village Education
Committee, ki nongïalam
shnong, ki kmie ki kpa, ki
nonghikai, ki khynnah skul
bad kiwei de kiba la shah
khot sngewbha.

Haba ai jingkren u Myntri
ula pynpaw ba ka pule puthi
ka dang long ka mat ba kongsan
tam jong ka Sorkar bad ka dei
ka atiar kaba khlaiñ tam ban
pynkupbor ïa ki nongshong
shnong bad ban pynkylla ïa ka
imlang sahlang. Ula ong ba ka

jingplie ïa ka Secondary School
kaba thymmai ka pyni ïa ka
jingshimkhia ba khlem
artatien jong ka Sorkar ban
pynthikna ïa ka jingïoh ïa ka
lad pule kan long kaba
ïaryngkat ha ki jaka
nongkyndong bad ki jaka sor.

Shuh shuh u Myntri ula
ai ka jingïaroh ïa ki
nongïalam shnong bad
baroh kiba la noh synñiang
ban seng ïa kane ka skul,
ula ong ruh kane ka jaka
pule ka ïeng kum ka dak

jong ka jingkyrmen bad ka
lad na ka bynta ki pateng
ban wan. Ula pynpaw ka
jingsngewskhem ba kane ka
skul kan don ka bynta kaba
khraw ha kaba kyntiew ïa
ka pule puthi jong ki
khynnah ka shnong
Jongushen bad kiwei de ki
shnong ba marjan.

La pynkut ïa ka prokram
da ka jingaiti lut ïa katei ka
Govt. Secondary School
(RMSA) sha ki nongpynïaid
jong ka skul.

Nongstoiñ, Naitung 07: Ka shnong Kyndongei, Mawkapiah
bad Nongrim Hills, ki la ju dawa na ka por sha ka por na ka
sorkar lyngba ka tnad PWD ba dei ban maramot ne pynbha
noh ïa ka surok, namar ka la pynjynjar palat ïa ki paidbah ha
ka leit ka wan. Hynrei, haduh mynta ruh ym don ba patiaw
ne phai khmat lem halor ka jingdawa jong ki paidbah
nongshong shnong.

Katei ka surok ka dei kaba la pyntrei lyngba ka skhim
MNREGS, hynrei ha ki aïom slap ka dap tang da ki thliew
ki syar bad ki kali kiba ïaid ki shem jingeh haduh katta
katta lait noh tang ki trok four wheel. Na ka bynta ki paidbah
jong ki lai tylli ki shnong ba kynthup ïa ka Kyndongei,
Mawkapiah bad Nongrimhills, kane ka surok ka dei kaba
dang donkam haduh katta katta ha ka leit ka wan bad ka kit
ka bah.
       Lah ban kdew hangne ba kitei ki lai tylli ki shnong ki dei
kiba hap ban ïaid lyngba ka shnong Nonglang. Naduh ka
shnong Nonglang, ka la don ka surok kaba la siang da ka dew
bilat tang ba ka poi tang harud shnong Kyndongei bad ka
bynta ba  ka surok ka bteng  haduh  ban da poi sha Mawkapiah,
dei tang ki trok ki lah ban ïaid kata ruh tang lada dei ka por
ba rang.

       Halor katei ka jingeh ki nongsynshar shnong ba kynthup
Johnfisher Syiem sordar shnong ki la pynpaw ïa ka
jingsngewkhia halor ka jingsniew jong katei ka surok. Kitei
ki rangbah ki la ïathuh ba ki la pyrshang katba lah ban
maramot hi ïa katei ka surok da kaba ïa mih paidbah ban
trei.
       Hynrei ym lah satia ban pynbha namar ka jingdon jong
ki trok kit dieng kiba ïaid man ka por khamtam ha ki por ba
slap. Ki la ïathuh ba ki la pynlut ruh da ka pisa ban phah kit
maw ban thep ha ki thliew ki syar hynrei ym lah satia ban
pynbha.
       U Bah S. Kharwaniang uwei na ki riew rangbah ka shnong
Mawkapiah, u la ïathuh ba ki paidbah jong ka shnong
Mawkapiah bad Nongrimhills, ki dei tang ki nongrep bad ki
mar rep ba kongsan ba ki pynmih ki long u synsar bad u
sying. Hynrei, namar ka jingbym don ïa ka surok kaba biang
ki paidbah ki shem jingeh haduh katta katta ban pynpoi ïa
ki mar rep sha ki ïew ki hat.
       Kitei ki rangbah ki la kyrpad jur ïa ka sorkar ba kan
phai khmat lem ban phah shna da ka surok kaba kham bha
ban pynpoi sha kitei ki shnong, khnang ba ki paidbah
nongrep bad ki nongleit nongwan kin lait na ka jingeh.

Khliehriat Naitung 07: Ka
jingai por jong ka Jaiñtia Coal
Miner and Dealer Associa-
tion (JCMDA) ïa ka sorkar
jylla ka la kut mynta ka sngi
ha kaba ka Association
dewïong kaba na East Jaiñtia
Hills District ka la ai por ïa
ka sorkar, kata naduh ka 7
tarik u bnai ïaïong 2026 bad
ïaid ka por haduh lai bnai
kynthih mynta, katkum ka
jingkren u General Secretary
ka JCMDA, u bah Samanbha
Supooh la sngewthuh ba ka
kam dewïong ka dang ïaid
shakhmat.

Na ka liang u General
Secretary JCMDA u ai
khublei ïa ki paidbah ka ri
lum Jaiñtia, khamta kiba na
East Jaiñtia Hills District kiba
la ïa don ryngkat lang bad ka
Association ha kane ka
jingiaid lynti na ka bynta ka
kam dewïong, u ai khublei
ruh ïa ka sorkar jylla ba la
lam khmat da u Myntri
rangbah, u Conrad .K.Sangma
uba la shim khia ïa ka kam
ba ïadei bad ka kam dewïong,
u la pynsngew ruh ba ka

JCMDA kan sa pynlong ïa ka
jingialang paidbah ha ka 11
tarik mynta u bnai naitung
ha madan Teilang Football
Ground ha Dkhiah bad ha
kane ka jingialang ka JCMDA
kan sa pynsngew paidbah ïa
ka kaiphot halor ka jingiaiad
lynti ka Association ha kaba
ïadei bad ka kam dewïong
bad yn shim ruh ïa ka rai jong
ki paidbah ha kaba ïadei bad
ka kam dewiong, ka Associa-
tion ka kyrpad ïa baroh ki
paidbah kiba im ja kpoh na
ka kam dewïong ba kin ïa poi
lang sha kane ka jingialang
ha katei ka sngi.

Na ka liang ka JCMDA ka

la ong ba hadien ka
jingiakynduh bad u myntri
rangbah ka jylla myn ha ka
22 tarik u bnai jylliew 2026,
ka Association ka la iohi ïa
ka jingshim khia ka sorkar
bad ka Association ka la ioh
jingtip ruh ba u Myntri
rangbah ka jylla, Conrad
Sangma lem bad ka MLA
Sutnga-Saipung, ka kong
Santa Mary Shylla ki la leit
sha Delhi ban iakynduh ïa u
myntri ka sorkar pdeng uba
dei u Minister of coal and
minister of mines ban iakren
ïa ki kam kiba iadei bad ka
kam dewïong ha jylla
Meghalaya.

Ki nongïalam ka JCMDA.

Nongstoiñ, Naitung 07:
Halor ka jingkam bad ka ïai
kam na ka por sha ka por jong
ka Assam kumba la mih ha ki
khubor ha kine ki khyndiat
snem ba la dep, ba ki jaka
khappud kum ka Malangkona,
Kyrshai, Nongspung bad
Langpih ki dei kiba hap hapoh
ka Assam, ka long kaei kaei
kaba ym lah ban pdiang, ong
ki riew rangbah kiba don ha
khappud ka West Khasi Hills.

U bah J.Borchugre na
Malangkona haba ïakren bad
nongthoh khubor, u la ong ba
mynshuwa eh ka ïew
Gamrimura kaba don ha
Malangkona, ka dei ka jaka
kaba hap ha ka hima Nonglang
Sirdarship bad ka dei ruh ka
ïew kaba la rim tam ha ka
thaiñ. Hynrei naduh ki snem
1990 ka Assam ka la sdang ban
wan kyntur pud bad kumba
ka long mynta lei lei, ka la kam
trai syndon bad ka la ïakhun
doh ïap ban kyntur haduh
Huhuapara, hynrei ki paidbah
haduh kine ki sngi kim ailad
satia.
       U la ong ruh ba katkum ka
jingtip jong u, ka ïew Hahim
kaba don shaphang mihngi na
Malangkona ka dei ka ïew kaba
ki Assamese ruh kim long trai,

ki Khasi ruh kim longtrai,
namar ka don ha u laiñ bad ka
long kum u pud u sam jong ki
Khasi bad ki Assamese.
       Nalorkata u la ong ba
kham shakhmat ïa ka madan
ïalehkai harud kawei ka
pynthor kba, u don u
mawbynna u ba la sieh da ki
tymmen Khasi naduh hyndai
hynthai kum u maw pud.
Hynrei ka Assam mynta ka la
leit kam haduh shilliang jong
ka wah Tyrsung bad shna
ktem pulit ha ka jaka kaba dei
jong ka hima Jyrngam
Sirdarship ha synad bad ka
shnong Umsaitwait.
       U la ong ruh, "Ka jingkam
jong ka sorkar Assam ba ka
Meghalaya ka la knieh ïa ki
jaka jong ka, ka long ka bym
lah satia ban pdiang da lei lei
ruh, namar lada pynshisha
katkum ki dak ki shin, ki kot
ki sla bad ka map kaba la ithuh
da ka Survey of India, u pud u
sam jong ka United Khasi &
Jaiñtia Hills, u sdang na
Bangjeng shaphang shatei lam
mihngi ter ter shaduh kliar
jong u lum Langthuri bad hiar
biang shaphang shathie lam
mihngi. Nangta kiew biang
shaphang shatei ban poi ha ka
shnong Daluthua shaduh

Meghamdol, kaba don
shaphang shatei hiar pat
shaphang shathie haduh
Umthali, Noonmati, Borjhar
haduh Ukiam".
        "Lada ka Assam ka
kynnoh ba ka Meghalaya ka
la knieh ïa ki jaka jong ka, ka
dei tang ka jingkam khlem
nongrim. Lada phai sha ki por
kiba mynhyndai lei lei, u pud
jong ka jingsynshar ki Syiem
Khasi u dei naduh ka surok
bah National Highway na
Guwahati sha Goalpara bad
na Guwahai sha mihngi, u pud
u dei na ka surok National
Highway kaba leit sha
Nawgong haduh Karimganj",
u la ong.
        "Lada bishar bniah ïa ka
jinglong jingman jong ki
nongshong shnong ruh, naduh
Kamphaduli haduh ban da
poi ha Mawsikar ym don da
kiwei ki jaitbynriew kum ki
Rabha, Boro ne Assamese lait
noh tang ki Garo, Khasi bad ki
Nepali", u la ong bad bynrap,
"Ka sorkar Meghalaya kam dei
ban kheiñ sting halor katei ka
jingkynnoh ka Assam, hynrei
ka dei ban shimkhia ban ïa
pynbeit katkum ki jingthoh
jingtar bad ki map ba la buh
naduh mynshuwa".

Nongpoh, Naitung 07: 3
ngut ki samla naka shnong
Umden Umsaitprah ha ka
thaiñ Umroi kila duh noh ïala
ka jingim hadien ba kila leit
ban tynrah da ka scooty ïa
kawei ka trok kaba dang ieng
harud surok Shillong By-
pass.

Katkum ka jingtip ba la
ïoh lum la ong ba kane ka
jingjia ka la jia ha ka por
kumba 8:30 eiei ha ka janmiet
jong ka 6 tarik Naitung ha
kaba kitei ki samla kiba shong
da ka scooty kila leit ban
tynrah beit ïa katei ka trok
haduh ba kin da mynsaw jur

bad khlad noh syndon na
kane ka sla pyrthei.

Hadien katei ka jingjia na
ka liang ki pulit ka Khapmara
PIC kila leit mar mar sha katei
ka jaka ban rah ïa kitei ki
samla bad ka jingtohkit halor
kane ka jingjia ka dang ïaid
shakhmat.

Shillong, Naitung 07: Ka
Khasi Students' Union mynne
ka sngi ka la ïoh ban kynduh
ïa u Bah Pius Marweiñ, MLA
ka Ranikor Constituency ban
pynsngew ha u ïa ki "Arphew
Tylli Ki Mat Jingdawa jong ka
Seng".

Ha kajuh ka por, na ka
liang ka Seng ka la ïoh ruh ban
phylliew jingmut bad u MLA
ka Ranikor Constituency halor
ha ishu Uranium ba khih
phaloh bha ha kine ki sngi
namar ba u dei ruh u MLA u
ba dei ïa ki thaiñ Domiasiat
bad ki shnong ba marjan kaba
don ïa u mar hapoh khyndew;
kata u uranium.

Na ka liang ka Seng ka la
pynsngew halor ka jingïoh
thied jaka ki briew heh spah
sha ki thaiñ ba don u Uranium
ba dei hapoh kane ka constitu-
ency. Ka Seng ka lah ïoh ruh
ban ïa kren halor ki mat pynroi
ïa katei ka dong ka thaiñ kaba

la shah ieh beiñ ha ka Sorkar
kaba dei halor ka jingdonkam
ki jaka sumar, ki skul, ka
umbam umdih bad kiwei
kiwei ba ki briew sha kitei ki
thaiñ ki donkam bha.

Ha kajuh ka por, ka Seng
ka la pynsngew ruh halor ka
jingwan hiar khah khah ki
briew ka Atomic Mineral De-
partment (AMD) bad ki dalal
jong ka ban pyrshang ban thied
bad pynsngewthuh bakla ïa ki
briew ban ailad ban tih ura-
nium bad wat ban pyntieng

pynsmiej ïa ki briew kiba
pyrshah ban tih Uranium.

Ka Seng ka la ban jur ruh
ba lah donkam ban pass da ka
resolution ha ka iing Dorbar
thaw aiñ ha kane ka Dorbar
lyiur ban wan khang ban pyni
ïa ka jingpyrshah sha ka
Sorkar India ban tih ïa u ura-
nium bad ha kajuh ka por ban
khanglad ïa ki briew ba wan
thied jaka ba kin die pateng
pat sha ki kompeni tih ura-
nium kum ka Uranium Cor-
poration India Limited (UCIL).

Jowai, Naitung 07: Ka ophis
jong u Superintendent of Po-
lice, West Jaiñita Hills District
kala pynmih ïa ka jingpynbna
paidbah ha ka jingïadei bad
ka rukom pynïaid kali ha ka 8
bad 9 tarik ha nongbah Jowai
katba dang ïaid ka jinglehñiam
shad Behdieñkhlam jong ka
Seiñ Raij Jowai, khnang ban
pynsuk ïa ka leit ka wan bad
ban lait na ka jingsahkut kali
ha kitei ki ar sngi.

La pyntip ruh ba haka
sngi pynkut ïa ka
Behdeiñkhlam ha ka 9 tarik
katkum ka jingpynbeit na ka
liang u Myntri Rangbah jong
ka jylla Assam u Dr. Himanta
Biswa Sarma un wan sakhi
kum u kongsan.

Ka jingpynïaid kali ha ka
8 tarik kan long; ka don ka
jingkhang No Entry naduh ka

por 9:00 AM haduh 11:30 AM
na ki bynta jong ka
Loomsooiung (New Hill) sha
Iawmusiang,- H.K. Singh -
Chutwakhu - Khliehchnong
haduh Chiliangraij.

Ha ka por 12:00 shiteng
sngi haduh ka por 4:30 janmiet
kan don biang ka No Entry na
Loomsooiung (New Hill) sha
Iawmusiang - Stand War -
Mynthong (District Library).
Kumjuh na Mission Com-
pound sha Iongpiah.

Ha kane ka 8 tarik kin don
ruh ki No Parking Zone (bym
shah ban pynïeng kali), kata
ha ki bynta jong ka
Iawmusiang, Stand War, Mis-
sion Compound Road bad ka
Iongpiah Road.

Ha ka 9 tarik; Yn shah ban
ïaid tang shiliang (One Way)
na DC Point sha Mission Com-

pound (CHC Point) - Chiliang
Raij (Ummakah / Aitnar Jn) -
Chiling Raij shaduh
Umshangiar. Na Chiliang Raij
(Ummakah Road / Aitnar Jn)
sha Chutwakhu shaduh
Jrisaleiñ Junction. Na Mission
Compound Road sha
Tpeppale. Na Mission Com-
pound Road sha Iongpiah
Road - Dulong (Kdohhati). Na
Loomiongkjam Jn sha
Iongpiah Road shaduh Dulong
(Kdohhati).

Kan don pat ka jingkhang
No Entry na Jrisaleiñ Jn sha
Chutwakhu Road - Chiliang
Raij Road shaduh Chiliang
Raij (Ummakah / Aitnar Jn).
 Na Riat Iongpiah shaduh
Aitnar, na Loomiongkjam Jn
sha Aitnar. Na Umshangir Jn
(Khimusniang) sha Chilliang
Raij (Ummakah / Ainar Jn).

Na Iongpiah Road sha
Panaliar (Old Civil Road). Na
Dulong sha Iongpiah Internal
Road bad ruh na Dulong
(Kdohhati) sha Iongpiah Road.

Ki jaka kiba lah ban
pyïieng kali tang shiliang
surok (One-side Parking) kata
ruh tang ïa ki kali ba don Pass,
ki long ha Chiliang Raij
(Ummakah / Aitnar Jn) sha
Chutwakhu Road - Jrisaleiñ
Jn. Sa ka wei na Mission Com-
pound (CHC Point) sha
Iongpiah Road hajan Church
of God.

Ka jaka pynïeng kali na
ka bynta ki VIP, kawei ha
Aitnar Jn sha Chiliang Raij
Road shaduh Umshangiar
Road baroh shi lynter tang
shiliang surok. Kawei pat ha
Aitnar Jn sha Chutwakhu
Road ha baroh ar liang surok.

Yn ym shah ban rung kino
kino ki kali shapoh Aitnar.

Ki jaka ba shah ban
pynïeng kali paidbah kin long
ha madan Jrisaleiñ na ka bynta
ki kali Medium bad Heavy, ha
ki Parking lot kiba don ha
Iawmusiang, ha ki bynta jong
ka Thomas Jones Synod Col-
lege tang shiliang surok bad ha
Wah Gate yn shah pynïeng
kali tang shiliang na ka bynta
ki kali rit.

Ki jaka bym shah ban
pynïeng kali ki long ha Lad
DC - Lad SP - Stand War -
shaduh Mynthong Road. Na
lad DC sha District Council-
Iawshyiap - lad H.K. Singh
shaduh lad Jrisaleiñ. Na
Wahnangbah shaduh Tpep-
Pale, Na DC Point sha Mission
Compound shaduh Chiliang
Raij (Ummakah / Aitnar Jn).

Ka KSU ba aiti jingthoh ha u MLA Ranikor.

Wanphai u President barim ka Iran na ka jingïap ha ka
jingleit on tep ïa u Ayatollah Ali Khamenei ha Tehran

Tehran, Naitung :U President
barim ka Iran u Mahmoud
Ahmadinejad ula wan mih paw
ha ka jingleit on tep ïa u
nongsynshar ba hakhliehduh
ka Iran u Ayatollah Ali
Khamenei watla la pynbna ba
ula shah pynïap ha ka por ka
jingsdang jong ka thma.

U Mahmoud Ahmadi
nejad, u dei uwei na ki million
ngut ki paidbah kiba don
hapdeng ka jingsngewsih kiba
la tuid sha Tehran da kaba phong

da ki riam iong ha ka sngi Nyng
kong ba la lah ban leit synran ïa
ka synduk jong une u nongïalam
ba hakhlie duh uba la shah
pynïap  lyngba ka nongbah.

Utei u president barim uba
la synshar naduh u snem 2005
haduh u snem 2013, la pynbna
ba u la khlad noh da ki katto
katne ki lad pathai khubor
kiba ïadei bad ka sorkar Iran
ha ki sngi sdang jong ka thma,
kata ha ka por ba ka
jingthombor jong ka Israel bad

ka US ki la pynïap ïa u
Khamenei bad ïa kiba bun ki
nongïalam jong kane ka ri.

La pyrkhat ba une u
president barim u la shah
pynïap na ka jingther namding
hajan ka iingsah jong u.

Uei u nongïalam ba
hakhliehduh ba thymmai ka
Iran hadien u Khamenei?“Ym
shym la ïohi ne ïohsngew ïa u
ha ki bnai kiba hadien, bad
ym shym la pynmih kano kano
ka jingpynthikna ne

jingkyntait kaba thikna ïa ka
jinglong jong u, kaba la iehnoh
ïa ka kyrdan jong u hapdeng
ki jingbym thikna kiba bun
jong ki sngi ba nyngkong jong
ka thma kaba la buh jingeh.

Hynrei ha ka sngi
Nyngkong ba la lah la ïohi ïa u
hakhmat ki paidbah ha ka sien
kaba nyngkong naduh ka
thma, ba u ïaid hapdeng ki
nongwan sngewlem.

Ka jingmih paw biang ka
jong u ka la wan long hadien
shisngi ba kiwei pat ki
president barim jong katei ka
ri, kiba dang im kiba kynthup
ïa u Mohammad Khatami bad
U Hassan Rouhani kim shym
la don satia ha kitei ki
jinglehniam, ha kaba ki
nongkynthoh, ki ong ba kim
shym la shah khot sngewbha.

U Ahmadinejad u la mih
paw ha kawei na ki jingleit
ontep kaba heh tam ha ka histori
jong ka ri. U Abbas Araghchi,
uba dei u Myntri kam bar ri, u
la ïadon lang bad ki paidbah
ruh, u la shon dur da kaba shong
hadien jong ka thuk thuk ban
ïaid lyngba ki paidbah.

Ha shilynter ka lynti ki
nongsngewlem ki la wah ïa ka
dur jong u President Donald
Trump ka US ha ryngkat ki
jingthoh kiba khot ia ka
jingiap ka jong u.

Ka synduk jong u Kha
menei kaba la sop da ka lama
jong ka ri bad kito kiba haïing
hasem kiba la shah pynïap ha
ka 28 tarik u Rymphang la
pynshong halor kawei ka trok
kaba la pynitynnad ban
ïasyriem bad ka jingker ba la
pynitynnad sawdong ka jaka
mane jong u Imam.

U Trump u la kyrmen ba
ka thma kan pynkhyllem noh
ïa ka Islamic Republic, hynrei
ka jingtuid jong ki
nongsngewsih ka pyni haduh
katno u la shah ïalam bakla
halor ka jinglong jingman
hapoh ka Iran.Ka jingdawa
ban pynhiar kput ka la don
ha man la ki jaka ha Tehran.

Ka lama kaba jrong katto
katne meter ka la pynbna:
“Ngin pyniap ïa u Trump,” bad
ki lama saw kaba dei ka dak
jong ka jingpynhiar kput ha ka
dustur jong ki Shia ki dei kiba
la sawa hapdeng ki paidbah.


